
CHAPTER 1

Nibak thon nyang keu phon lam keurajeuen Kores, raja Persia TUHAN laju geupeubuet
peue nyang ka Iheueh geupeugah ubak Nabi Yeremia. TUHAN geupeumangat até Kores
mangat jitem peuteubit saboh peurintah nyang jeuet teubaca di bansaboh nanggroe. Asoe
surat nyan na kheueh lagée nyoe:

2 "Nyoe kheueh titah Kores, raja di nanggroe Persia. TUHAN, Allah nyang mat kuasa di
syeuruga ka geupeujeuet uldn raja di bansaboh donya, dan ka geubri tugaih keu ulén
mangat jeuet 16n peudong Baét iébadat keu Gobnyan di Yerusalem di daerah Yehuda.

3 Seumoga TUHAN Po teu Allah geulindong gata banmandum nyang ka jeuet keu umat
Gobnyan. Gata banmandum hardh tawoe u Yerusalem dan tapeudong lom Baét TUHAN,
Allah Israel, Allah nyang tinggai di Yerusalem.

4 Meunyoe na sidroe lamkawan umat Gobnyan di teumpat nyang teubdih nyoe nyang
peureulée bantuan mangat hase geuwoe, dan kawdm silingka jih nyan haréh teubri
bantuan nyan. Awaknyan haréh geubri keu ureuéng nyang woe nyan pirak dan méuh,
keubeukai nibak rot ueh raya, meunan cit deungon beulatang nyang peudieng barang,
dan meunan cit deungon peuseumahan-peuseumahan keu Baét TUHAN di Yerusalem."

5 Oh Iheuehnyan bubena ulée kawdm nibak sukée Yehuda dan Benyamin, bubena
teungku imeum dan ureuéng-ureuéng Lewi, dan somantong ureuéng nyang ateé jih ka
geupeugrak 1é Po teu Allah, laju jimeukeumaih-keumaih keu jijakwoe u Yerusalem dan
jipeudong lom Baét TUHAN.

6 Banmandum kawom lingka gobnyan meusajan-sajan jibantu sira jijok peue mantong
bantuan nyang hase jibri, miseu jih lagée peukakaih-peukakaih pirak dan méuh, beukai
nibak rot ueh, beulatang teumpat peudieng barang, dan hareuta beunda nyang laén dan
peuseumahan-peuseumahan keu Baét TUHAN.

7 Raja Kores geupeuteubiet laju cambdng-camb6ng dan cawan-cawan nyang yohmasa
ilée teupeuguna dalam Baét TUHAN di Yerusalem. Barang-barang nyan ka jiangkot lé
Raja Nebukadnezar dan jikeubah didalam kuil-kuil dewa gobnyan keudroe.

8 Kores geuseurah urosan beunda-beunda nyan ubak Mitredat, ulée peumbeundaharaan
keurajeuen. Oh Iheueh nyan Mitredat laju geupeugét saboh dafeutar keuhai barang-
barang nyan keu Sesbazar, gubunur Yehuda.

9 Nyoe kheueh dafeutar barang-barang nyan:

1 Banmandum nyan na jeumeulah jih 5.400 boh cambdng méuh dan pirak teutamah



teuma deungon barang-barang nyang laén. Banmandum nyan geuba lé Sesbazar
bakwatée gobnyan dan ureuéng-ureuéng nyang teubdih laén geubeurangkat di Babel u
Yerusalem.

CHAPTER 2

Ramé that-that lamkawan ureuéng nyang teubdih jitinggai Babel dan jiwoe u Yerusalem
dan Yehuda, maséng-maséng u banda jih keudroe. Awaknyan ka udeb nibak teumpat
nyang teubéih di Babel yoh phon that awaknyan jiangkot keudeh 1é Raja Nebukadnezar.

2 Peumimpén-peumimpén awaknyan na kheueh Zerubabel, Yesua, Nehemia, Seraya,
Reelaya, Mordekhai, Bilsan, Mispar, Bigwai, Rehum dam Baana. Nyoe kheueh dafeutar
kawom keuluwarga Israel, deungon jeumeulah ureuéng nibak tieb-tieb kawdm nyang ka
jiwoe nibak teumpat nyang teubdih:

3 Kawom keuluwarga Paros & -- & Sefaca & -- & Arah & -- & Pahat-Moab (keuturonan
Yesua dan Yoab) & -- & Elam & -- & Zatu & -- & Zakai & -- & Bani & -- & Bebai & -- &
Azgad & -- & Adonikam & -- & Bigwai & -- & Adin & -- & Ater (teuhdi cit deungon nan
Hizkia) & -- & Bezai & -- & Yora & -- & Hasum & -- & Gibar & -- &

21 Ureuéng-ureuéng nyang indatu jih tinggai di banda-banda nyang teupeugah lom nyoe
na kheueh: Netofa & -- & Anatot & -- & Asmawet & -- & Kiryat-Arim, Kefira dan Beerot & --
& Rama dan Gaba & -- & Mikhmas & -- & Betel dan Ai & -- & Nebo & -- & Magbis & -- &
Elam nyang laén & -- & Harim & -- & Lod, Hadid dan Ono & -- & Yerikho & -- & Senaa & --
&

36 Nyoe kheueh teuma dafeutar waréh kawdm teungku-teungku imeum nyang jiwoe nibak
teumpat nyang teubdih: Imer & -- & Pasyhur & -- & Harim & -- &

40 Kawom keuluwarga Lewi nyang geuwo nibak teumpat nyang teub6ih na kheueh
lagéenyoe: Ureuéng nyang meuca-e di Baét TUHAN Ureuéng nyang jaga babah pintoe
geureubang di Baét TUHAN

43 Nyoe kheueh dafeutar kawom keuluwarga nyang meutugaih di Baét TUHAN nyang ka
geuwoe nibak teumpat nyang teubdih: Ziha, Hasufa, Tabaot, Keros, Siaha, Padon,
Lebana, Hagaba, Akub, Hagab, Samlai, Hanan, Gidel, Gahar, Reaya, Rezin, Nekoda,
Gazam, Uza, Paseah, Besai, Asna, Meunim, Nefusim, Bakbuk, Hakufa, Harhur, Bazlut,
Mehida, Harsa, Barkos, Sisera, Temah, Neziah dan Hatifa.

%5 Kawom keuluwarga deundayang Nabi Sulaiman nyang woe na kheueh lagéenyoe:
Sotai, Soferet, Peruda, Yaala, Darkon, Gidel, Sefaca, Hatil, Pokheret-Hazebaim dan Ami.

%8 Kawodm keuluwarga nyang meutugaih di Baét TUHAN dan ureuéng deundayang Nabi
Sulaiman nyang woe nibak teumpat nyang teubdih na jeumeulah jih 392 droe.

%9 Ureuéng-ureuéng nyang beurangkat nibak banda-banda di Tel-Melah, Tel-Harsa,
Kerub, Adan dan Imer na jeumeulah 652 droe. Awaknyan banmandum ka jitamong
kawom keuluwarga Delaya, Tobia dan Nekoda, teuma awaknyan hana hase jipeudeuh
bukeuti bahwa droe jih nyan na kheueh keuturonan bansa Israel.

61 Meunan cit deungon na padub boh kawom nibak keuluwarga teungku imeum nyan
hana teuma hase jipeuleumah bukeuti atawa hana jiteumé catetan keuhai indatu droe
awaknyan, na kheueh kawtm keuluwarga Habaya, Hakos, dan Barzilai. (Indatu kawom
Barzilai jimeukawen deungon sidroe ureuéng inong nibak kawdém Barzilai di Gilead, dan
6h Iheuehnyan di gobnyan jipeuguna laju nan tuwan jih.) Sabab awaknyan hana hase
jipeuleumah bukeuti soe indatu jihnyan, |1é sababnyan teuma awaknyan hana hase
teuteurimong sibagoe teungku imeum.

63 Gubunur nyang meutugaih di daerah Yehuda geutam awaknyan mangat bék jipajoh



peunajoh nyang teupeuseumah ubak Po teu Allah, sampoe beuna sidroe teungku imeum
nyang hase geubri peutunyok deungon cara teungui Urim dam Tumim.

64 Ureuéng-ureuéng nyang teuboih nyang ka jiwoe u nanggroe jih na jeumeulah 42.360
droe. Seulaén nibak nyan jeumeulah ureuéng peumbantu awaknyan na 7.337 droe dan
ureuéng meuca-e na teuma 200 droe. Dan awaknyan na teuma jiba sajan beulatang-
beulatang peulara awaknyan lagéenyoe: Bagal & -- & Unta & -- & Keuleudée & -- &

68 Watée ureuéng-ureuéng nyang teuboih nyan ka trok u Baét TUHAN di Yerusalem, na
meupadubdroe peumimpén kawdm jijok laju peuseumahan keu galak droe mangat jeuet
teupeudong lom Baét TUHAN.

69 Awaknyan jijok sumbangan meunurot keumampuan jih maséng-maséng dan hase jih
na kheueh 500 kilogram méuh, 2.800 kilogram pirak, dan 100 boh bajée jubah keu
teungku-teungku imeum.

70 Bubena teungku imeum, ureuéng-ureuéng Lewi dan siladum nibak rakyat jitinggai
teutab di Yerusalem dan di banda-banda nyang rab deungon nyan. Ureuéng-ureuéng
nyang tugaih jih meuca-e, ureuéng nyang tugaih jih jijaga babah pintoe Baét TUHAN dan
ureuéng nyang meubuet di Baét TUHAN dan ureuéng-ureuéng Israel nyang leubeh nibak
awaknyan jitinggai teutab di banda-banda teumpat tinggai indatu awaknyan yohmasa ilée.

CHAPTER 3

Bak buleuen nyang keutujoh, ureuéng-ureuéng Israel ka tinggai teutab di banda jihnyan
maséng-maséng. Bak tanggai sa buleuen nyan awaknyan jimeusapat di Yerusalem,

2 laju Ié Yesua bin Yozadak meunan cit deungon rakan-rakan gobnyan bubena teungku
imeum dan Zerubabel aneuék Sealtiel meunan cit deungon kawdm syedara gobnyan,
jipeudong lom miseubah Po teu Allah Israel. Deungon na lagéenyan awaknyan ka jeuet
jitot keureubeuen lom di ateueh miseubah nyan, nyang paih deungon peutunyok-
peutunyok nyang na teutuléh didalam kitab Hukém Nabi Musa, hamba Allah nyan.

3 Bahpi awaknyan jitakot keu peunduduek nyang na di nanggroe nyan, teuma awaknyan
teutab cit jipeudong miseubah nyan di teumpat phon teupeudong. Dan deungon na nyang
lagéenyan awaknyan laju jipeuphon lom jipeuseumah keureubeuen nyang teutot, bah
kheueh nyan 6h watée beungoh meunan cit 6h watée seupdt uroe.

4 Meunan cit awaknyan jipeuna Uroe Raya Jambo On, nyang paih deungon peuratoran
nyang ka teupeuteutab keu nyan; dan tieb-tieb uroe jipeuseumah keureubeuen nyang ka
teupeuteutab nibak uroenyan.

> Seulaén nibaknyan awaknyan seucara teuato jipeuseumah teuma keureubeuen nyang
teutot meunan cit deungon keureubeuen Uroe Raya Buleuen Bar6, dan keu banmandum
uroe raya nyang laén nyang teupeuna keu teuseumah TUHAN. Meunan cit awaknyan
jipeuseumah teuma keureubeuen keugalak até ubak TUHAN.

6 Bahpi Baét TUHAN gohlom teupeuphon peudong lom, teuma nibak tanggai sa buleuen
tujoh rakyat ka jipeuphon tot keureubeuen keu TUHAN.

7 Rakyat laju jijok sumbangan péng guna keu upah utoih kayée ngon utoih batée. Meunan
cit |é rakyat hana jituwoe jikirém peunajoh deungon ié jieb, meunan cit deungon minyéuk
zaiton u banda-banda Tirus dan banda Sidon guna jih mangat teutuka deungon kayée
ceumara Libanon nyang na di banda-banda nyan. Kayéenyan laju jiba u Yafo meulalu
ladt. Banmandum nyan geupeubuet Ié rakyat deungon na idhin nibak Kores, raja Persia.

8 Dan nibak buleuen nyang keudua, nibak thon nyang keudua 6h ka Iheueh ureuéng

Israel jiwoe u Yerusalem, jipeuphon kheueh Ié awaknyan jipeudong lom Baét TUHAN.
Zerubabel, Yesua dan rakan-rakan gobnyan nyang saboh bansa, bubena teungku imeum,



ureuéng Lewi, paneuk haba, banmandum ureuéng nyan beukaih nyang teubgih,
banmandum meukeureuja. Ureuéng-ureuéng Lewi nyang meu-umu 20 thon u ateueh
geutunyok mangat jeuet keumando nibak seumeug6t Baét TUHAN nyan.

9 Dan Yesua, ureuéng Lewi nyan, meusajan deungon aneuék-aneuék syedara gobnyan,
dan meunan cit deungon Kadmiel deungon aneuék-aneuék gobnyan cit teuma (kawém
Hodawya) meusajan-sajan jikawai nibak teumpat teupeugét Baét TUHAN nyan. Awaknyan
jibantu Ié ureuéng Lewi nibak kawdm Henadad.

10 Nibak watée ureuéng-ureuéng nyang meubuet bangunan ka jipeuphon peudong
keunaleueng Baét TUHAN, |é teungku imeum nyang meupeukayan jubah sira geumat
beureuguih nibak jaroe laju geucok teumpat maséng-maséng. Meunan cit deungon
ureuéng-ureuéng Lewi nibak kawdm Asaf ka teudong disinan sira jimat nibak jaroe
gobnyan maséng-maséng saboh gong ubit. Awaknyan laju geumeurateb sira jipuja pujo
ubak TUHAN sisuai deungon peuratoran nyang ka geupeuteutab yoh mantong udeb Nabi
Daud.

I Rakyat jimeuca-e ngon nyanyoe puja dan pujo ubak TUHAN, sira jiulang-ulang nibak
baréh keuneulheuh, meunoe kheueh su cae nyan, "TUHAN nyan lumpah that jroh; dan
geunaséh Gobnyan keu Israel keukai dan abadi." Banmandum rakyat jiseumurak ngon
geumbira sira jipujoe TUHAN, sabab keunaleueng Baét TUHAN ka jipeuphon keubah
teuma.

12 e that-that lamkawan teungku-teungku imeum, ureuéng-ureuéng Lewi, dan ulée-ulée
kawdm nyang ka tuha-tuha umu jih ka Iheueh jikalon Baét TUHAN yoh masa ilée. Yoh
watée jingieng teupeuduek keunaleueng Baét TUHAN nyang na jinoe, laju jimo ba-e ngon
Su nyang teuga. Teuma ureuéng-ureuéng nyang laén nyang na teuka disinan jiseumurak
meuhubo sabab geumbira mangat that até,

13 sampoe hana hase le teubeuda ureuéng mo deungon ureuéng seumurak. Su jih pih
lumpah that meudeungkeng, sampoe teudeungoe jibh nyang meutaga.

CHAPTER 4

Haba keuhai ureuéng-ureuéng nyang ka jiwoe nibak teumpat teubdih nyang teungoh
jipeudong Baét TUHAN, Allah Israel, laju teudeungoe l1é musoh ureuéng Yehuda dan
Benyamin.

2 Sababnyan awaknyan laju jijak meurumpok deungon Zerubabel dan bubena ulée-ulée
kawdm, 6h ka meurumpok ngon awaknyan laju jiusui nyang lagéenyoe, "Tapeu idhin
kheueh ubak kamoe mangat kamoe pih hase kamoe jak meusajan watée teupeudong
Baét TUHAN nyan, sabab dikamoe pih meubakti ubak TUHAN Po teu Allah syedara,
saban cit lagée syedara banmandum. Kamoe sabe kamoe peuseumah keureubeuen keu
gobnyan yoh phon watée Esar-Hadon, raja Asyur nyang ba kamoe keunoe."

3 Teuma Zerubabel, Yesua dan ulée-ulée kawdm nyan geujaweueb, "Kamoe hana
peureulée gata bantu keu kamoe peudong Baét TUHAN, Allah kamoe. Bah kheueh
kamoe peudong keudroe lagée nyang geupeurintah 1é Kores, raja Persia, ubak kamoe."

4 Oh Iheuehnyan peunduduek nyang ka treb tinggai di nanggroe nyan ka jipeuphon
peuleumoh seumangat ureuéng Yahudi dan jipeutakot-takot awaknyan mangat jeuet Baét
TUHAN nyang teungoh jipeug6t nyan bék jeuet teupeugot.

5 Awaknyan laju jisugok peujabat-peujabat peumeurintah Persia mangat geuyue pidh
jipeugot Baét TUHAN nyan dan geupeubateue reuncana ureuéng Yahudi nyan. Hainyan
laju meulanjut simantong keurajeuen bak jaroe Raja Kores sampoe ubak keurajeuen
geumat Ié Raja Darius.



6 Bak awaiphon peumeurintahan Raja Ahasweros, musoh-musoh peunduduek Yerusalem
dan Yehuda laju geutuléh surat gugatan.

7 Meunan cit nibak zamén keurajeuen Artahsasta, kaisar Persia, keujadian nyan meu-
ulang lom: Bislam, Mitredat, Tabeel dan rakan-rakan awaknyan jituléh surat ubak raja.
Suratnyan jituléh dalam basa Aram, dan har6h jiteujeumah bak watée geubaca.

8 Meunan cit Ié Artahsasta na teuma geuteurimong surat keuhai Yerusalem. Suratnyan
geukirém |é Gubunur Rehum dan Simsai seukeutareh propinsi dan jibantu lé rakan-rakan
awaknyan, na kheueh |é hakém dan banmandum peujabat Persia nyang laén nyang asai
jih nibak Erekh, Babel, dan Susan di nanggroe Elam,

9

10 meunan cit 1é bansa-bansa laén nyang ka geuangkot Ié Asnapar Nyang Agong dan
jiyue tinggai teutab di banda Samaria dan di banda-banda nyang laén lam propinsi Efrat
Barat.

I Meunoe su surat nyan, "Ukeue nyang mulia Raja Artahsasta, nibak kamoe bubena
hamba Teungku Amphon nyang tinggai di Efrat Barat. Saleuem.

12 Bah kheueh Teungku Amphon neumaklum, bahwa ureuéng Yahudi nyang ka jitinggai di
wilayah-wilayah nyang laén didalam Keurajeuen Teungku Amphon, jinoenyoe jitinggai
teutab di Yerusalem dan teungoh jipeudong lom banda nyang jeuhet dan galak that
jibeurontak. Awaknyan ka jipeuphon lom jipeudong bintéh-bintéh beuton dan hana treb le
ka seuleusoe jipeug6t atra nyan.

13 Meunyoe banda nyan ka seuleusoe jipeudong lom dan bintéh-bintéh beuton nyan ka
Iheueh jipeudong, peunduduek nyang na tinggai disinan hana jitemle jibayeue cukée, dan
deungon na nyang lagéenyan hase nibak cukée keu keurajeuen akhé jih meukureueng.

14 Kamoe ka meu-utang budoe ubak Teungku Amphon dan hana ék kamoe ngieng
meunyoe Teungku Amphon jipeurugoe, 1é sababnyan, kamoe usui ubak Teungku Amphon,

15 mangat Teungku Amphon neuyue pareksa surat-surat peutinggai indatu Teungku
Amphon. Nibak asoe surat tinggai nyan Teungku Amphon teuma neuteupeue bahwa
banda Yerusalem keubit galak that jibeurontak dan yohphon ilée sabe jipeurugoe
soemantong raja nyang mat peurintah ateueh propinsi nyan. Peunduduek disinan sabe
payah that teupimpén. Nyang kheueh sabab jih banda nyan ka geupeuhanco.

16 Nyang kheueh, kamoe yakén that, meunyoe banda nyan jipeudong lom dan bintéh-
bintéh beuton jipeudong teuma, Teungku Amphon hana meuhase le neukuasa propinsi
Efrat Barat nyoe."

17 Raja laju geukirém jeunaweueb geuh lagéenyoe, "Keu Gubunur Rehum dan Simsai
seukeutareh propinsi, meunan cit deungon rakan-rakan awaknyan nyang na tinggai di
Samaria dan di banda-banda nyang laén nyang na tinggai di propinsi Efrat Barat.
Saleuem.

18 Surat nyang ka lheueh gatanyoe kirém ka lheueh jiteujeumah dan jibaca dikeue ulén.

19 Dan ateueh peurintah ulén ka uldon yue seulidek, dan keubit na bukeuti phon yoh jamén
ilée Yerusalem sabe jilawan kuasa raja-raja dan le lamkawan peunduduek jih na kheueh
peumbeurontak dan nyang kayém that ji peuna karu.

20 Ka Ineueh ¢ raja-raja nyang peukasa geupeurintah ateueh propinsi Efrat Barat dan
bansabohnyan dan jipeuna cukée ngon upeti.

21 sabab nyan, tapeutreun kheueh peurintah mangat tayue pioh buet nyang teungoh
jikeureuja 1é awaknyan, mangat banda nyan bék jipeudong le sampoe uldén peutron
peurintah-peurintah nyang laén.

22 Tapeubuet laju peurintah nyang ka ulon titah nyoe mangat bék meutamah geuhon le



beuban ulén!"

23 Meunan Iheueh geubaca dikeue Rehum, Simsai dan rakan-rakan awaknyan surat
nyang teuka nibak raja Artahsasta nyan, jijak laju awaknyan u Yerusalem dan jipaksa
ureuéng Yahudi mangat bék jipeudong |é banda nyan.

24 Keuhai teupeubuet Baét TUHAN ka geupeupioh dan hana jikeureuja sampoe nibak
thon nyang keudua keurajeuen Darius raja Persia.

CHAPTER 5

Nibak watéenyan na dua droe nabi, maséng-maséng nan nabi nyan Nabi Hagai dan
Nabi Zakharia bin Ido, ban dua nabi nyan ka geupeuphon peugah haba ateueh nan Po
teu Allah Israel ubak ureuéng Yahudi nyang na tinggai di Yehuda dan Yerusalem.

2 Ban geudeungoe peusan dua droe nabi nyan Zerubabel bin Sealtiel dan Yesua bin
Yozadak bagaih-bagaih jijak peudong lom Baét TUHAN di Yerusalem, geubantu Ié bandua
droe nabi nyan.

3 Teuma Tatnai, gubunur propinsi Efrat-Barat, meusajan deungon Syetar-Boznai dan
rakan-rakan awaknyan bagaih-bagaih jijak u Yerusalem dan jitanyong ubak ureuéng
Yahudi, "Soe ureuéng nyang yue gata sampoe gata peudong dan gata peuleungkab
Rumoh Iébadat nyoe?"

4 Dan awaknyan jitanyong cit nan-nan ureuéng nyang ka jitulong peugot Baét TUHAN
nyan.

5 Teuma Po teu Allah teutab geupeurati dan geulindong peumimpén-peumimpén Yahudi
nyan, deungon nyan |é peujabat-peujabat Persia hana jipeukaru sigohlom awaknyan
jikirém surat ubak Darius dan geuteurimong jeunaweueb jih.

¢ Nyoe kheueh laporan nyang awaknyan kirém ubak Raja.

7 "Ukeue nyang mulia Raja Darius. Seumoga Teungku Amphon neumat peurintah
deungon seujahteura!

8 Kira jih Teungku Amphon neumaklum, bahwa kamoe ka kamoe jak u propinsi Yehuda,
disinan kamoe kalon bahwa Baét TUHAN, Allah Nyang Raya, teungoh jipeudong lom
deungon batée-batée nyang raya dan bintéh-bintéh beuton nyang meulapeh deungon
kayée. Buet nyang jipeubuet bit-bit deungon that teuliti dan hana halangan sapeue.

9 Oh Iheuehnyan kamoe tanyong ubak peumimpén bansa nyan, soe nyang ka jok idhin
ubak awaknyan keu jipeudong lom Rumoh Iébadat nyan dan jipeuleungkab 6h
sampoereuna.

10 Meunan cit kamoe tanyong teuma nan-nan awaknyan mangat hase kamoe britée ubak
Teungku Amphon soe mantong nyang jeuet keu ulée nibak buet nyan.

1 Jijaweueb lé awaknyan, 'Kamoe nyoe na kheueh hamba Po teu Allah nyang mat kuasa
ateueh alam seumeusta. Kamoe teungoh kamoe peudong lom Baét TUHAN nyang
teupeudong dan teupeuleungkab meuploh-ploh thon nyang ka Iheueh |é sidroe raja Israel
nyang agong.

12 Teuma |é sabab indatu kamoe ka geupeumeureuka ubak Po teu Allah nyang mat kuasa
di syeuruga, nyang kheueh sabab jih Gobnyan geuseurah awaknyan ubak keukuasaan
Neubukadnezar, raja Babel nibak keuturonan Kasdim. Raja nyan ka geupeuhanco Baét
nyan dan laju geuangkot bansa kamoe u Babel.

13 Oh Iheuehnyan Kores jeuet keuraja Babel dan nibak thon nyang phon lam
peumeurintahan gobnyan, raja nyan laju geupeutreun peurintah mangat teupeudong lom
Baét TUHAN nyan.



14 Dan kon nyan mantong, banmandum peukakaih-peukakaih méuh dan pirak nyang
teupeuguna di dalam Baét TUHAN jijok pulang meunan cit nyang geucok di Yerusalem |é
Nebukadnezar laju geupeutamong u dalam kuil di Babel. Peukakaih-peukakaih nyan
geubri 1é Raja Kores keu ureuéng nyan nan jih Sesbazar, nyang ka geuangkat jeuet
keugubunur Yehuda.

15 Raja geuyue ubak gobnyan mangat jicok peukakaih-peukakaih nyan dan geuyue woe
atra nyan u Baét TUHAN di Yerusalem, dan geuyue peudong lom Baét nyan.

16 Dan teuka kheueh laju Sesbazar u Yerusalem, laju geupeuduek sandi Baét TUHAN
nyan. Yoh phon watéenyan sampoe an jinoe peumbangunan Baét TUHAN nyan teutab
hana jipibh, teuma gohlom cit seuleusoe.’

17 Meunyoe Teungku Amphon neubri idhin, kamoe usui mangat teuseulidek didalam surat
arsib keurajeuen di Babel. Deungon na lagéenyan ka hase tateupeue peu kheueh beutdi
na peurintah Raja Kores keu jipeudong lom Baét TUHAN di Yerusalem nyoe. Oh
Iheuehnyan kamoe lakée haba keuhai keuputosan Teungku Amphon keu peukara nyan."

CHAPTER 6

Oe::::':sh Iheuehnyan ateueh peurintah Raja Darius, laju teupeuna seulidek didalam surat
arsib keurajeuen nyang na teukeubah di Babel.

2 Teuma catetan keuhai nyan bukon meuteumé di Babel, teuma di banda Ahmeta di
daerah Media. Catetan nyan teutuléh nibak saboh geunulong surat nyang su jih
lagéenyoe,

3 "Bak thon nyang keuphon nibak peumeurintahan Raja Kores, gobnyan geupeuteubiet
peurintah mangat jeuet Baét TUHAN di Yerusalem teupeudong lom sibagoe teumpat
ureuéng jiba peuseumahan dan teumpat tot keureubeuen. Manyang Baét nyan 27 metée
dan luwah jih 27 metée cit.

4 Bintéh-bintéh jin haréh teupeugot lagée nyang teupeugah nyoe: di ateueh tieb-tieb Ihée
boh lapéh batée hardh teupasang silapéh kayée. Biaya jih jitanggong lé kaih keurajeuen.
5 Meunan cit deungon peukakaih-peukakaih méuh dan pirak nyang teupeuguna di Baét
TUHAN dan nyang teucok di Yerusalem |é Raja Nebukadnezar dan geuangkot u Babel,
nyan hardh teupeuriwang ubak teumpat jih lagée sot nyang ka." TUHAN nyan teupeugot
laju

¢ Oh Iheuehnyan 1é Raja Darius geukirém laju haba nyang lagéenyoe, "Ubak Tatnai,
gubunur propinsi Efrat Barat, dan Syetar-Boznai, meunan cit keu bubena peujabat di Efrat
Barat. Bék gata peukaru ureuéng-ureuéng Yahudi nyan,

7 dan bék teuma gatatam awaknyan meunyoe jipeugot Rumoh Iébadat droe jih. Peubiyeu
mantong gubunur Yehuda dan peumimpén Yahudi jipeudong lom Rumoh nyan.

8 Lheueh nyan, uldn peurintah ubak banmandum syedara mangat neutuldng awaknyan
nibak buet teupeudong lom bangunan nyan deungon cara lagéenyoe: Banmandum biaya
bangunan haréh teucok nibak hase cukée nanggroe nyang teukuteb nibak rakyat di
propinsi Efrat Barat dan gata bayeue bubagaih keu ureuéng-ureuéng nyan bék gata teun-
teun.

9 Seulaén nibaknyan peue mantong nyang jipeureulée meunurot nyang geupeugah lé
teungku imeum di Yerusalem, lagée miseujih geulakée leumé agam nyang mantong
muda, bubiri agam dan aneuék bubiri keu keureubeuen teupeuseumah ubak Po teu Allah
nyang mat kuasa didalam syeuruga, meunan cit deungon gandom, sira, anggé dan
minyéuk zaiton, nyan banmandum haréh tabri keu awaknyan tieb-tieb uroe dan hanjeuet



gata peu ayéum-ayéum.
10 Gata peubuet kheueh banmandum nyan mangat awaknyan hase jipeuseumah

keureubeuen nyang teupeugalak até Allah nyang na didalam syeuruga, dan mangat
awaknyan jilakée beureukat keu uldn dan keu banmandum aneuék agam ulén.

I Uldn peurintah teuma somantong ureuéng nyang jilanggeh ubak peurintah nyoe nibak
rumoh ureuéng nyan teulot saboh taméh, teupeucincu nibak ujong jih, dan laju teutob
ateueh tuboh ureuéng nyan sampoe maté. Dan rumoh nyan hardh teuma teureuloih éh
Iheuehnyan teupeujeuet keuteumpat bdih bloh.

12 Seumoga Allah nyang ka geupiléh Yerusalem sibagoe teumpat teuseumah Gobnyan,
geupeubinasa somantong raja atawa bansa nyang jijeuet iengkeue ubak peurintah nyoe
dan jicuba jikeuneuk peuhanco Baét TUHAN di Yerusalem nyan. Ul6n, Raja Darius, ka
ulén peutron peurintah nyoe. Tapeubuet kheueh deungon sigét-gét jih."

13 peue nyang ka geupeurintah |é Raja Darius nyan geupeubuet laju deungon até-até that
|é Tatnai, gubunur Efrat Barat nyan, meunan cit Ié Syetar-Boznai dan rakan-rakan
gobnyan.

14 Geutuldng teuma Nabi Hagai dan Nabi Zakharia, Ié dumna peumimpén Yahudi laju
geupeuseuleusoe geupeugot Baét TUHAN nyan. Awaknyan bagaih-bagaih geupeugot
Baét TUHAN nyan paih lagée peurintah Allah Israel dan peurintah Kores, Darius dan
Artahsasta, raja-raja Persia nyan.

15 Baét TUHAN nyan seuleusoe nibak tanggai Ihée buleuen Adar bak thon nyang keunam
keurajeuen Raja Darius.

16 Oh Iheuehnyan, di ureuéng Israel deungon até nyang galak that-that, meunan cit di
teungku imeum dan ureuéng-ureuéng Lewi dan banmandum ureuéng woe nyang ka
Iheueh teubdih jijak reuseumi Baét TUHAN nyan.

17 Bak watéenyan awaknyan jipeuseumah ubak TUHAN na 100 boh leumé agam, 200
boh bubiri agam dan na 400 boh aneuék bubiri. Keu keureubeuen teupeu amphon desya,
teupeuseumah teuma 12 boh kaméng agam, saboh sapo keu tieb-tieb sukée Israel.

18 Oh Iheuehnyan keu teumeubuat lam Baét TUHAN awaknyan laju jisuson kawom-
kawom teungku-teungku imeum meunan cit deungon ureuéng-ureuéng Lewi meunurot
peuratoran nyang na teutuléh didalam kitab Nabi Musa.

19 Bak tanggai peuet blaih buleuen sa thon nyang 6h Iheueh nyan, ureuéng-ureuéng
nyang ka jiwoe nibak teumpat teubdih, laju jipeuna peurayaan Paskah.

20 Banmandum teungku imeum dan ureuéng Lewi ka geupeuna upacara teupeugleh droe
sampoe ka teuanggab gleh. Oh Iheuehnyan di ureuéng-ureuéng Lewi laju geusie
beulatang peulara keu keureubeuen Paskah keu teungku imeum, keu gobnyan keudroe
dan banmandum ureuéng nyang beukaih teubdih nyang laén nyan teuma.

21 Banmandum keureubeuen nyan jipajoh |é ureuéng Israel nyang ka jiwoe nibak teumpat
teubtih dan peunduduek nanggroe nyan nyang ka jitiek cara udeb nyang peunoh
deungon desya dan jiteuka keujijak meubakti ubak TUHAN, Allah Israel.

22 Na tujoh uroe treb jih awaknyan deungon geumbira jipeuna Khanuri Ruti Nyang Hana
Meurago. Awaknyan banmandum galak sabab TUHAN ka geupeujeuet raja Asyur
meumurah até ubak awaknyan, sampoe geutem tuléng awaknyan teupeudong lom Baét
TUHAN, Allah Israel.

CHAPTER 7



Meuthon-thon teuma 6h lheueh nyan, bak watée Artahsasta geumat peurintah sibagoe
raja Persia, na sidroe ureuéng agam nyang nan geuh Ezra, gobnyan nibak keuturonan
Teungku Imeum Agong Nabi Harun. Garéh keuturonan gobnyan phon di miyueb u ateueh
na kheueh lagéenyoe: Ezra Seraya Azarya Hilkia

2 Salum Zadok Ahitub

3 Amarya Azarya Merayot

4 Zerahya Uzi Buki

5 Abisua Pinehas Eleazar Teungku Imeum Agong Nabi Harun

6 Ezra na kheueh sidroe ureuéng nyang malem dan gobnyan geuteupeue that keuhai
Huk®m nyang geupeutron 1é TUHAN Po teu Allah Israel ubak Nabi Musa. Sabab Ezra
geubri beureukat 1€ TUHAN Allah gobnyan, dan diraja pi hana geupeu kliet peue nyang
geulakée |é gobnyan geujok laju. Bak thon nyang keutujoh geumat keurajeuen Ié Raja
Artahsasta, geujak kheueh Ezra nibak Babel u Yerusalem meusajan deungon saboh
kawan ureuéng Israel nyang meubagoe ragam ureuéng jih, na teungku-teungku imeum,
ureuéng Lewi, ureuéng meuca-e meunan cit deungon ureuéng nyang meutugaih nibak
babah pintoe geureubang Baét TUHAN, dan ureuéng-ureuéng meukeureuja.

8 Awaknyan jitinggai Babel nibak tanggai sa buleuen sa dan deungon tuléng Po teu Allah,
trok kheueh awaknyan u Yerusalem deungon seulamat nibak tanggai sa buleuen limong.

10 Ezra ka geucurah sigala peuratian gobnyan ubak teuseulidek Hukém-hukom TUHAN,
seulaén keu geupeubuet keudroe, geupeubeuet teuma hukém-hukdm nyan ubak bansa
Israel.

I Nyoe kheueh dokumen nyang geubri |é Raja Artahsasta ubak Ezra, sidroe teungku
imeum nyang malem keuhai Hukom.

12 "Nibak Raja Artahsasta keu Teungku Imeum Ezra, ureuéng nyang malem nibak Hukém
Allah nyang mat kuasa di dalam syeuruga.

13 Ulén peurintah bahwa banmandum teungku imeum, ureuéng Lewi dan ureuéng Israel
nyang laén dipat mantong didalam keurajeuen ulén, nyang na meuheuet keuneuk jak u
Yerusalem, ulén bri idhin jijak deungon Gata.

14 Sabab ulén dan ban tujoh droe peunaseuhat ulon teu utéh Gata u Yerusalem dan
Yehuda mangat teujak seulidek keuadaan disinan dan teungieng peu kheueh Hukém Allah
nyang ka teupeucaya keu Gata, bit-bit tataat.

15 Ul6n dan peunaseuhat ulon keuneuk peuseumah méuh dan pirak ubak Allah Israel,
Allah nyang tinggai di Yerusalem. Taba kheueh peuseumahan kamoe nyan.

16 Meunan cit taba kheueh teuma banmandum méuh dan pirak nyang ka Gata peusapat
bansaboh nanggroe Babel dan peue mantong sumbangan bansa Israel meunan cit
deungon teungku-teungku imeum gobnyan keu Baét TUHAN Allah awaknyan di
Yerusalem.

17 Gata peuguna kheueh péng nyan deungon hemat mangat tateumé bloe leumé6 agam,
bubiri agam, aneuék bubiri, gandom dan angg6. Gata peuseumah kheueh banmandum
nyan di ateueh miseubah Baét TUHAN di Yerusalem.

18 Pirak dan méuh nyang na mantong leubeh jeuet Gata peuguna keu Gata keudroe dan
rakan-rakan Gata, nyang sisuai deungon keuheundak Po teu Allah Gata.

19 Gata jok kheueh ubak Allah di Yerusalem peue mantong peukakaih nyang geubri keu
Gata keuteu seumayang di Baét Allah.

20 Dan peue mantong peureulée nyang laén di Baét TUHAN, jeuet Gata lakée nibak kaih
keurajeuen.

21 Meunan cit keu banmandum nyang mat kaih keurajeuen di propinsi Efrat Barat, ulén



peurintah mangat jeuet peue mantong nyang geulakée lé Teungku Imeum Ezra, nyang
that-that malem keuhai Hukém Allah nyang meukuasa lam syeuruga, gata jok laju ubak
gobnyan beureujang-reujang,

22 dan sampoe trok ubak jeumeulah sidubnyoe le: pirak trok 3.400 kilogram, gandom
10.000 kilogram, ié anggd 2.000 arée, minyéuk zaiton 2.000 arée, dan sira sidub nyang
teupeureulée.

23 Beu até-até dan ceureumat kheueh peue-peue mantong nyang geupeureulée 1é Allah
nyang mat kuasa lam syeuruga keu Baét Gobnyan, mangat jeuet Gobnyan hana
geubeungéh keu uldn atawa ubak ureuéng-ureuéng nyang mat peurintah éh lheueh ulén.

24 Gata hana jeuet tacok cukée nibak teungku-teungku imeum, nibak ureuéng Lewi, nibak
ureuéng nyang meuca-e, nyang jaga babah pintoe geureubang, nibak ureuéng keureuja,
atawa baksoe mantong nyang na hubongan jih deungon Baét TUHAN.

25 Syedara ulon Ezra, tapeuguna kheueh hikeumat nyang ka geubri 1é Po teu Allah ubak
Gata, dan Gata angkat kheueh peumimpén-peumimpén dan hakém-hakém mangat
geupimpén banmandum ureuéng nyang na di propinsi Efrat Barat nyang udeb meunurot
Hukdm Allah Gata. Bah kheueh Gata peuruno banmandum Hukém nyan keu banmandum
ureuéng nyang gohlom jiteupeue.

26 Somantong ureuéng nyang hana jitaat ubak Hukom-hukom Allah Gata, atawa ubak
hukém nanggroe, ureuéng nyan haréh bubagaih teuhukém maté, atawa teubéih beu;jiéh,
atawa teusita hareuta beunda jih, atawa teupeutamong u dalam glab."

27 Laju geupeugah |é Ezra, "Pujoe kheueh TUHAN, Allah nyang geuseumah |¢ indatu
geutanyoe! Allah ka geupeugrak até raja sampoe diraja nyan ka geubri peuratian nyang
cukob raya mangat teupeudong lom Baét TUHAN di Yerusalem.

28 Deungon tuldng Allah ulén jigalak I€ raja, € peunaseuhat-peunaseuhat dan Ié peujabat-
peujabat nanggroe nyang meukuasa; TUHAN Allah ulén ka geupeubeudéh seumangat
ulén, sampoe uldén ka meuhase ulén pakat ulée kawdm Israel nyang cukob le keu
jitemwoe u Yerusalem."

CHAPTER 8

Nyoe kheueh dafeutar bubena ulée kawdm nyang ka teub6ih u Babel dan jiwoe lom
deungon ulén, Ezra u Yerusalem nibak watée Artahsasta geumat peurintah sibagoe raja:

2 Gersom, nibak kawom Pinehas Daniel, nibak kawom Itamar Hatus bin Sekhanya, nibak
kaw6m Nabi Daud Nabi Zakharia nibak kawém Paros, meusajan deungon 150 droe
ureuéng agam nibak kawdm gobnyan (na catetan keuhai silsilah awaknyan) Elyoénai bin
Zerahya, nibak kawdm Pahat-Moab, meusajan deungon 200 droe ureuéng agam
Sekhanya bin Yahaziel, nibak kawdm Zatu, meusajan deungon 300 droe ureuéng agam
Ebed bin Yonatan, nibak kawém Adin, meusajan deungon 50 droe ureuéng agam. Yesaya
bin Atalya, nibak kawom Elam, meusajan deungon 70 droe ureuéng agam Zebaja bin
Mikhael, nibak kawdm Sefaca, meusajan deungon 80 droe ureuéng agam Obaja bin
Yehiel, nibak kawdm Yoab, meusajan deungon 218 droe ureuéng agam Selomit bin
Yosifya, nibak kawdm Bani, meusajan deungon 160 droe ureuéng agam Zakharia bin
Bebai, nibak kawdm Bebai, meusajan deungon 28 droe ureuéng agam Yohanan bin
Hakatan, nibak kawdm Azgad, meusajan deungon 110 droe ureuéng agam Elifelet, Yehiel
dan Semaya, nibak kawdm Adonikam, meusajan deungon 60 droe ureuéng agam
(awaknyoe teuka jih 6h dudo teuma) Utai dan Zabud, nibak kawdm Bigwai, meusajan
deungon 70 droe ureuéng agam.

15 Banmandum kawom nyan ulén peusapat nibak binéh krueng nyang ié jih ji-ile u banda



Ahawa, laju kamoe peudong khimah disinan nyang treb jih Inée uroe. Oh ka Iheueh uldn
peureksa, teunyata na meupadubdroe teungku imeum lamkawan awaknyan, teuma hana
meusidroe pi nyang na nibak sukée Lewi.

16 Laju ulén hoi sikureueng droe lamkawan peumimpén, awaknyan na kheueh: Eliezer,
Ariel, Semaya, Elnatan, Yarib, Elnatan, Zakharia, Mesulam dan na teuma dua droe gurée,
na kheueh Yoyarib dan Elnatan.

17 Oh Iheueh nyan ulén yuejak awaknyan mangat jijak meurumpok deungon Ido, pang
ulée masyarakat di Kasifya, deungon jilakée mangat Ido dan rakan-rakan jih ureuéng
nyang meubuet di Baét TUHAN, jikirém ubak kamoe ureuéng-ureuéng nyang meubuet di
Baét TUHAN.

18 Sabab murah até Po teu Allah, awaknyan geukirém ubak kamoe Serebya, ureuéng
Lewi nyang malem nibak kawdm Mahli. Meusajan deungon gobnyan teuka cit teuma
aneuék miet dan syedara-syedara gobnyan, le jih na 18 droe.

19 Hasabya dan Yesaya nibak kawom Merari, deungon dua ploh droe kawdm syedara
gobnyan, geukirém cit keukamoe.

20 Dj sampeng nyan na teuma 220 droe ureuéng nyang meukeureuja di Baét TUHAN
nyang na teudafeutar nan-nan awaknyan. Indatu awaknyan yohmasa ilée ka
geupeuteutab Ié Nabi Daud dan bubena ureuéng rayeuk lam keurajeuen nanggroe keu
jituldng ureuéng Lewi.

21 Dan nibak binéh Krueng Ahawa nyan ulon peusapat dan banmandum awaknyan har6h
jipuasa dan jipeumiyueb droe dikeue Po teu Allah. Kamoe meudo& mangat Po teu Allah
geupimpén kamoe nibak rot ueh raya, dan geulindong kamoe, aneuék-aneuék kamoe dan
banmandum hareuta milék kamoe.

22 yI6n seugan keuneuk lakée tantra meuguda ubak raja keu teulindong kamoe nibak
musoh bak rot ueh raya. Sabab ulén ka lheueh ulén peugah ubak gobnyan, bahwa Allah
kamoe teuma geubri beureukat soe mantong nyang meubakti ubak Gobnyan dan
geubanci meunan cit geuhukdém soe mantong ureuéng nyang hana seutia ubak Gobnyan.

23 |é sababnyan kheueh kamoe puasa sira meudoa ubak Allah dan kamoe lakée
peulindongan Gobnyan dan do& kamoe nyan pi geudeungoe.

24 Lamkawan teungku-teungku imeum nyang paleng meusyeuhu ka uldn piléh 12 droe:
Serebya, Hasabya dan na 10 droe teuk.

25 Oh Iheuehnyan uldn timang keu awaknyan pirak, méuh dan peukakaih-peukakaih
nyang ka Iheueh geusumbang € raja, Ié peunaseuhat meunan cit |é ureuéng-ureuéng
rayeuk dan Ié banmandum ureuéng Israel, mangat jeuet teupeuguna di dalam Baét
TUHAN. Banmandum nyan ka Iheueh uldn jok ubak teungku-teungku imeum nyan.

26 Nyoe kheueh dafeutar sumbangan-sumbangan nyan: 100 boh peukakaih pirak & -- &
méuh & -- & 20 boh cambdng méuh & -- & 2 boh cambdng peurunggu nyang paleng
ceudah, nyang saban yuem jih deungon cambdng méuh.

28 UI6n peugah ubak teungku-teungku imeum nyan lagéenyoe, "Gatanyoe ka
teupeukhusos keu TUHAN, Allah nyang geuseumah |é indatu geutanyoe, meunan cit
deungon banmandum peukakaih pirak dan méuh nyang teusumbang ubak TUHAN nyan
pi na kheueh khusos keu TUHAN.

29 Gata jaga kheueh beunda-beunda nyan beu jroh-jroh sampoe gata trok u Baét TUHAN.
Watée gata ka trok keudeh, gata hardh tatimang beunda-beunda nyan, dan gata jok laju
ubak pang ulée-pang ulée imeum dan peumimpén-peumimpén ureuéng Lewi, meunan cit
ubak peumimpén-peumimpén ureuéng Israel nyang na di Yerusalem."

30 Oh Iheueh nyan Ié teungku-teungku imeum dan ureuéng-ureuéng Lewi nyan
geuteurimong pirak, méuh dan peukakaih-peukakaih nyan keu teuba u Baét TUHAN di



Yerusalem.

31 Nibak tanggai 12 buleuen nyang phon kamoe tinggai Krueng Ahawa dan kamoe
beurangkat u Yerusalem. Nibak rot ueh nyan kamoe geulindong Ié Po teu Allah nibak
seurangan dan jihampeueng |é musoh.

32 Oh watée ka sampoe u Yerusalem, kamoe meureuhat na lhée uroe.

33 Oh Iheuehnyan nibak uroe nyang keu peuet bardé kheueh kamoe jak u Baét TUHAN,
disinan laju kamoe timang pirak, méuh dan peukakaih-peukakaih nyan. Oh Iheueh nyan
bar6 kheueh kamoe jok ubak Teungku Imeum Meremot bin Uria sira geusaksi Ié Eleazar
bin Pinehas dan dua droe ureuéng Lewi, na kheueh Yozabad bin Yesua dan Noaja bin
Binui.

34 Banmandum beunda nyan geu itong dan geutimang, laju geucetet deungon leungkab.
35 Bak uroenyan cit teuma banmandum ureuéng nyang ka jiwoe nibak teumpat teubdih
nyan, jipeuseumah keureubeuen nyang teutot ubak Allah Israel. Awaknyan jipeuseumah
12 boh leum6 agam keu banmandum Israel,96 boh bubiri agam dan 77 boh aneuék bubiri;
seulaén nibak nyan na teuma 12 boh kaméng keu keureubeuen peu amphon desya keu
awaknyan keudroe. Banmandum beulatang nyan geutot sibagoe keureubeuen keu
TUHAN.

36 Dan dokumen nyang geubri Ié raja keu awaknyan, geupeusampoe laju ubak bubena
gubunur dan peujabat propinsi Efrat Barat. Dan peujabat-peujabat nyan laju geubri
bantuan ubak rakyat mangat awaknyan teutab meuiébadat di Baét TUHAN.

CHAPTER 9

Oe::::':sh ka seuleusoe banmandum nyan teupeubuet, na meupadubdroe ureuéng-ureuéng
patot nibak bansa Israel jijak meuhadab ubak ulén. Awaknyan jipeugah bahwa rakyat
Israel, meunan cit deungon teungku-teungku imeum, dan ureuéng-ureuéng Lewi hana
jipeuaséng droe nibak bansa-bansa nyang na tinggai di bansilingka nyan, awaknyan na
kheueh bansa Amon, Moab, Meusé, Kanaan, Het, Feris, Yebus dan Amori. Dan di teungku
imeum dan ureuéng-ureuéng Lewi pi lagéenyan cit jipeubuet. Awaknyan banmandum
jipeubuet buet-buet nyang hina nyang jipeubuet Ié bansa-bansa teukutok nyan.

2 Ureuéng agam nibak bansa Yahudi jimeukawen deungon ureuéng inong bansa laén,
sampoe umat nyang ka geupeukhusos milék TUHAN ka hana aseuli le. Nyang paleng
parah lom na kheueh nyang awai that jipeuphon buet lagéenyan na kheueh ureuéng-
ureuéng patot dan peujabat Israel.

3 Ban 16n deungoe hai lagéenyan, ulon keubit that banci dan seudeh sampoe ul6n priek-
priek peukayan ulén dan uldn lot 6k dan janggot ulén, 6h Iheuehnyan laju ulén duek
deungon até nyang hanco.

4 Ulon teutab 16n duek nyang lagée nyan sampoe nibak gob jak peuseumah keureubeuen
bak watée seupdt uroe. Oh Iheuehnyan teuka kheueh ureuéng ramé jijak dong di silingka
ulén. Awaknyan banmandum teumakot sabab teuingat ubak ancaman Allah Israel ateueh
desya ureuéng-ureuéng nyang ka jiriwang nibak teumpat nyang teubdih nyan.

> Nibak watée keureubeuen seupdt uroe ka jipeuphon peuseumah, bar6é kheueh ulon
beuddh nibak teumpat uldon meuseudeh nyan, dan deungon peukayan nyang ka beukaih-
beukaih, laju ulén sujut dan ulén sunyung jaroe ubak TUHAN Allah ulén.

6 Ulon kheun, "Ya, Allah uldn, uldén nyoe keubit that malée ulén beudt ulée ulén dikeue
Droeneueh. Desya kamoe ka meutumpok-tumpok di ateueh ulée kamoe, ya TUHAN,
sampoe ka meusamp6bh u langét manyang.



7 Phon nibak zamén indatu kamoe sampoe an jinoe, kamoe umat Droeneueh nyoe
lumpah that raya desya ubak Droeneueh. Nyang kheueh sabab jih dikamoe nyoe, bubena
na raja dan bubena teungku imeum kamoe ka jipeutaloe lé raja-raja nanggroe aséng.
Kamoe jipoh maté, jireupah dan jiangkot sibagoe ureuéng nyang teuteun. Kamoe ka
jipeuhina hana reuda, lagée nyang ka teujadi nibak uroenyoe.

8 Teuma bak saat nyoe, ya TUHAN Allah kamoe, Droeneueh banmantong neupeumurah
até keu kamoe. Droeneueh ka neupeu beubaih na meupadubdroe lamkawan kamoe
nyang ka jipeujeut keu namiet mangat hase kamoe udeb deungon meurdehka dan
seujahteura di teumpat nyang khusos nyoe. TUHAN ka neubri keu kamoe udeb nyang
bard.

9 Nibak watée kamoe mantong jeuet keu namiet ureuéng laén, TUHAN pi hana neutinggai
kamoe. TUHAN ka neupeujeuet kamoe jigaséh ngon jisayang |é raja-raja Persia dan jipeu
idhin udeb ngon jibri peudong lom Baét Droeneueh nyang ka tinggai rungka-rungka nyan.
TUHAN ka neubri keu kamoe teumpat meulindong disinoe, di Yehuda dan Yerusalem.

10 Teuma bak saat nyoe, ya TUHAN, Allah kamoe, 6h ka Iheueh teujadi banmandum
nyan, peue nyang hase kamoe peugah? Kamoe ka kamoe peubeuah tutoe haba TUHAN
lom teuma,

I nyang ka TUHAN bri keu kamoe meulalu nabi-nabi, hamba-hamba TUHAN. Awaknyan
jijak britée ubak kamoe bahwa tanoh nyang keuneuk kamoe duek nyan hana nyang gleh
sabab banmandum peunduduek jih phon nibak ujong sampoe ubak ujong ka jipeubuet
kuto lom ngon keuiji.

12 Nabi-nabi nyang tam kamoe bék meukawen meujampu deungon ureuéng nyan, atawa
kamoe bantu awaknyan sampoe udeb seujahteura dan makmu. Meunyoe kamoe taat,
kamoe teuma jeuet keuteuga dan kamoe pajoh hase tanoh nyan dan kamoe peutron keu
ahli waréh kamoe sampoe siumu masa.

13 Kamoe ka meudesya dan ka kamoe iengkeue ubak hukom Droeneueh, dan TUHAN ka
neuhukém kamoe. Teuma kamoe teupeue, ya TUHAN Allah kamoe, bahwa hukéman
nyang TUHAN bri nyan hana brat nyang patot kamoe teurimong, dan kamoe mantong
TUHAN peuseulamat.

14 |é sababnyan, panena mungken kamoe peubeuah peurintah-peurintah Droeneueh dan
kamoe meukawen meujampu deungon ureuéng-ureuéng nyang jeuhet nyan? Meunyoe
hainyan mantong kamoe peubuet, ka pasti TUHAN meureuka nyang lumpah brat u
ateueh kamoe sampoe TUHAN neupeuhanco kamoe jeuet keu abée dan hana TUHAN bri
udeb keu kamoe bahpi meusidroe pi.

15 Ya TUHAN, Allah Israel, Droeneueh lumpah that ade, bahpi lagée nyan TUHAN teutab
neubri keu kamoe udeb. Kamoe meungaku ateueh salah kamoe ubak Droeneueh; kamoe
hana meuhak keu kamoe meuhadab u hadhirat Droeneueh."

CHAPTER 10

Teungoh Ezra geumeudod sira geumo dan geumeungaku desya dikeue Baét TUHAN, le
that-that ureuéng Israel jijak keunan keujijak meusapat, bah kheueh nyan ureuéng agam,
meunan cit deungon ureuéng inong dan aneuék miet. Awaknyan jidong meulingka sira
jimo teuga-teuga.

2 Oh Iheuehnyan Sekhanya bin Yehiel nibak kawém Elam, jipeugah ubak Ezra, "Kamoe
ka meudesya ubak TUHAN sabab ka kamoe meukawen deungon bansa aséng. Bahpi
lagée nyan mantong na harapan keu ureuéng Israel.

3 Jak kheueh geutanyoe ta meusumpah ubak Po teu Allah, bahwa geutanyoe teuma ta



use banmandum ureuéng inong nyan meunan cit deungon aneuék-aneuék jih nyan.
Kamoe teuma kamoe seut6t bandum naseuhat droeneueh meunan cit naseuhat ureuéng
laén nyang jihoreumat peurintah Allah. Dan kamoe teuma kamoe horeumat ubak Hukém
Allah.

4 Droeneueh kheueh nyang wajéb nyang cok tindakan, kamoe teuma kamoe tulong
droeneueh deungon sikeubit até. Neutindak kheueh deungon teugaih sampoe seuleusoe."

> Lé sababnyan geupeuphon kheueh |é Ezra geucok tendakan. Gobnyan laju geuyue
ubak teungku-teungku imeum ulée, ureuéng-ureuéng Lewi dan ureuéng-ureuéng Israel
nyang laén mangat jimeusumpah bahwa awaknyan bit-bit jipeubuet usui nyang
geupeusampoe Ié Sekhanya nyan.

6 Oh ka Ineueh awaknyan jimeusumpah, dan geujak kheueh laju Ezra nibak leuen Baét
TUHAN dan geujak tamong u dalam teumpat tinggai Yohanan bin Elyasib meudom di
sinan. Gobnyan hana geutem makheun meunan cit hana geujieb ié sabab pikeran geuh
suntok that watée geupike keu pi-e ureuéng-ureuéng nyang teubdih nyan.

7 Oh Iheuehnyan laju teutabu saboh maklumat nyang teupeumaklum u bansaboh
Yerusalem dan Yehuda keu mandum ureuéng nyang ka jiwoe nibak teumpat jih teubdih,
mangat jimeusapat di Yerusalem.

8 Barang gasoe hana jiteuka lam teumpo Ihée uroe, keu ureuéng nyan teuma teucok
banmandum hareuta jih dan keu ureuéng nyan hanale teuanggab sibagoe anggota
masyarakat. Maklumat nyan jiteken |é peumimpén rakyat.

9 Oh ka na Ihée uroe, nibak tanggai dua ploh buleuen sikureueng, banmandum ureuéng
agam nyang na tinggai di daerah Yehuda dan Benyamin jijak u Yerusalem laju jimeusapat
dileuen Baét TUHAN. Bak watéenyan ujeuen jitreun keubit that tajam. Banmandum
ureuéng nyan yo meukot-kot sabab sijuek meunan cit sabab udara jih leupie that dan
sabab peunteng jih meusapat disinan.

10 Oh Iheuehnyan Ezra laju geudong dan geumeututoe ubak awaknyan. Gobnyan
geupeugah, "Gatanyoe banmandum ka meudesya sabab |é gata ka leubeh meutamah
desya ureuéng Israel sabab ka tameukawen deungon ureuéng inong bansa aséng.

I sabab nyan, tameungaku kheueh desya gata ubak TUHAN, Allah nyang geuseumah |é
indatu geutanyoe, dan tapeubuet kheueh laju peue nyang hase teupeugalak até gobnyan.
Beujibh kheueh gata nibak ureuéng aséng nyang na tinggai di nanggroe geutanyoe dan ta
use kheueh banmandum ureuéng binoe gata dan bansa aséng nyan."

12 Awaknyan banmandum meusigoe jijaweueb deungon su nyang meutaga, "Kamoe
teuma kamoe seutbt naseuhat droeneueh."

13 Laju jipeugah |é awaknyan lom, "Teuma nyang na teuka keuno ramé that dan ujeuen
pih jitbh lumpah teuga, kamoe hana ék kamoe dong diluwa nyang lagéenyoe. Dan nyoe
bukon peukara nyang hase teupeuseuleusoe lam watée sa atawa dua uroe, sabab jai
that-that nibak kamoe nyang rhoh lam desya nyoe.

14 Neupeu idhin kheueh keu peumimpén kamoe mangat jeuet gobnyan tinggai di
Yerusalem dan geu uroih keuhai nyan. Lé tieb-tieb ureuéng nyang na tinggai di banda-
banda kamoe, nyang na peurumoh jih nibak bansa aséng, bah kheueh jijak paih bak
watée nyang ka teupeuteuntée, meusajan deungon bubena peumimpén dan bubena
hakém banda awaknyan maséng-maséng. Deungon na lagée nyan Po teu Allah hana
geubeungéh le keu geutanyoe sabab desya nyan."

15 Hana meusidroe pi nyang na usui keuhai geuhon reuncana nyan, seulaén Yonatan bin
Asael dan Yahzeya bin Tikwa, jisukong teuma lé dua droe ureuéng Lewi, na kheueh
Mesulam dan Sabetai.

16 Ureuéng-ureuéng nyang teubdih nyang ka geuwoe nyan teutab geukeuneuk peujak



reuncana nyan, |é sabab nyan Teungku Imeum Ezra geupiléh laju na meupadub droe
lamkawan ulée-ulée kawOm, laju geucetet nan-nan awaknyan. Bak tanggai sa buleuen
siploh awaknyan geupeuphon sidang keu geuseulidék peukara nyan.

17 Lam teumpo Ihée buleuen 6h Iheuehnyan bar6é kheueh meuhase geupeuseuleusoe
geupareksa ateueh banmandum ureuéng agam nyang ka meukawen deungon ureuéng
inong bansa aséng.

18 Nyoe kheueh dafeutar nan-nan ureuéng nyang meukawen deungon bansa aséng:
Teungku-teungku Imeum, teudafeutar deungon kawdm: Kawdm Yesua deungon syedara-
syedara gobnyan, aneuék-aneuék Yozadak: Maaseya, Eliezer, Yarib dan Gedalya.

19 Awaknyan meujanji jitaleuek peurumoh jihnyan, 6h Iheueh nyan laju jipeuseumah bubiri
agam keu keureubeuen peuamphon desya awaknyan keudroe.

20 KawOm Imer: Hanani dan Zebaja.
21 Kawdm Harim: Maaseya, Elia, Semaya, Yehiel dan Uzia.
22 Kawom Pasyhur: Elyoénai, Maaseya, Ismail, Netaneel, Yozabad, dan Elasa.

23 Ureuéng-ureuéng Lewi: Yozabad, Simei, Kelaya (teuhdi cit deungon nan Kelita),
Petahya, Yuda dan Eliezer.

24 Kawom meuca-e: Elyasib Ureuéng nyang jaga pintoe geureubang Baét TUHAN:
Salum, Telem dan Uri.

25 Ureuéng-ureuéng Israel nyang laén: Kawom Paros: Ramya, Yezia, Malkia, Miyamin,
Eleazar, Malkia dan Benaya.

26 Kawom Elam: Matanya, Nabi Zakharia, Yehiel, Abdi, Yeremot dan Elia.
27 Kawdm Zatu: Elyoénai, Elyasib, Matanya, Yeremot, Zabad dan Aziza.
28 KawOm Bebai: Yohanan, Hananya, Zabai dan Atlai.

29 Kawom Bani: Mesulam, Malukh, Adaya, Yasub, Seal dan Yeramot.

30 Kawom Pahat-Moab: Adna, Kelal, Benaya, Maaseya, Matanya, Bezaleel, Binui dan
Manasye.

31 Kawom Harim: Eliezer, Yisia, Malkia, Semaya, Simeon, Benyamin, Malukh dan
Semarya.

33 Kawom Hasum: Matnai, Matata, Zabad, Elifelet, Yeremai, Manasye dan Simei.

34 Kawodm Bani: Maadai, Amram, Uel, Benaya, Bedeya, Keluhu, Wanya, Meremot,
Elyasib, Matanya, Matnai, Yaasai.

38 Kawom Binui: Simei, Selemya, Natan, Adaya, Makhnadbai, Sasai, Sarai, Azareel,
Selemya, Semarya, Salum, Amarya dan Yusuf.

43 Kawom Nebo: Yeiel, Matica, Zabad, Zebina, Yadai, Yoél dan Benaya.

44 Banmandum awaknyan ka jimeukawen ngon inong nibak bansa aséng. Lé sababnyan,
peurumoh-peurumoh nyan jitaleuek dan laju jiuse meusajan deungon aneuék-aneuék
awaknyan.

